



  OC Revista


        
                       
        
  




  
	
	

			

                
                
                

                
                
                   
Abonaments


 


França : 30 €


Especial 2 ans : 55 € al lòc de 60 


Estudiants (ambe justificatiu) : 21 €


Forestièr : 37 €


D’ajuda : 70 € o mai al vòstre grat 


Lo numerò : 8 € 


Lo numerò doble : 12 € 


Lo numerò quadruple : 18 €


 


mandar lo reglament a 


Frederic Fijac, 


625 La Permenada, 47300 BIAS

                


            
                
                
                

                
                
                
                

                
                
                
                
                

                
                
                   	
	



 


• "Qualques balas dins la pèl"/"Quelques balles dans la peau" de Franc Bardou


• "Magnòlia en mà" / "Magnolia dans la main" de Anna Hernandez-Turné 





 


La colleccion OC/Passatges publica d’autors de
lenga occitana o catalana que per eles l’escritura es una presa de
riscas. En version originala e dins la revirada francesa qu’acompanha
las òbras, sa tòca es de far ausir, literalament, quicòm d’inausit. Es
virada cap a una radicalitat creadoira e aquò’s per causa que cap de
forma ni mai cap de genre i son pas privilegiats. Se gandís atal dels
afars confortables e amòda una rompedura qu’es a l’encòp un biais de
persègre una aventura entamenada en 1923 : la de la revista OC que la
colleccion n’es l’emanacion. D’efièit, aquò’s dins OC que foguèron
publicats los tèxtes màgers dels grands escriveires occitans
contemporanèus.


La collection OC/Passatges publie
des auteurs de langue occitane ou catalane pour lesquels l’écriture est
une prise de risques. En version originale et dans la traduction
française qui accompagne les œuvres, elle se propose de faire entendre,
littéralement, de l’inouï. Tournée vers une radicalité créatrice, elle
ne privilégie aucun genre, aucune forme particulière. S’écartant ainsi
des schémas confortables, elle met en œuvre une démarche de rupture qui
se situe en même temps dans la continuité d’une aventure commencée en
1923, celle de la revue OC dont elle émane. C’est en effet dans OC
qu’ont été publiés les textes majeurs des grands écrivains occitans
contemporains.


 


 


 


 

                

                
            







  	
        
        	
            
            Jaumes Privat > Scribo ergo sum ? 2/2

            + Veire la mòstra

            
             

             

            
            → Pàgina catalana

            
            → Page en français

            
            → English page

            
        

        
        
        OC : « APARTENÈM AU MONDE » 

 


ADRALHADA


 


La revista OC espeliguèt a Tolosa en 1923, amodada per Ismaël Girard. Dempuèi a pas jamai arrestat de paréisser. Tota son adralhada fai rampèl al quite messatge de son fondator : « Apartenèm au monde ». En occitan mai que mai, ambe d’òbras en catalan e tanben de tèxtes revirats d’autras lengas, balha, a bèl talh d’annadas, una vista larga de la creacion literària contemporanèa, plan en-delai de l’univèrs lingüistic sieu. De Niça a Bordèu, de Lemòtges e Clarmont a la Val d’Aran, en passant per las Valadas Occitanas d’Itàlia, OC retrai çò prumièr la poténcia creadoira de tot l’espaci occitan dins lo concèrt de las literaturas del monde. Dubèrta a la literatura catalana, la revista es, dins las doás lengas siás, l’occitan e lo catalan, un lòc privilegiat d’experimentacion innovaira per d’autors qu’an causit de persègre l’aventura aviada en Euròpa pels Trobadors. Es din OC que foguèron publicats los tèxtes màgers dels grands escriveires occitans contemporanèus. 


 


 


ORIENTACION 


 


Amb una direccion allocada de’n prumièr a Tolosa, puèi a Bordèu, Montpelhièr, Niça, Moans-Sartós, dins las Alps Marinas, e ara a rasis de Vilanuèva-d’Òut, OC capèla tot l’espaci occitan e catalan pr’amor del repartiment pro larg dels autors e dels redactors. Pròsa, poësia, critica literària, anóncia de çò que ven d’espelir e cronica dels eveniments culturals compausan d’acostumada lo somari d’OC. La novèla equipa de la revista voldriá far plaça tornar a las òbras de plasticians, pintres e fotografes per tant d’acompanhar los tèxtes publicats... D’ont que vengan, mès que vengan ! 


 


 


TALHS DUBERTS 


 


Per tal de s’acarar a las escomesas de son epòca, OC a ajut mantun còp publicat de numeròs especials e portat pèira a de debats virats cap a las problematicas pus agudas, coma las de l’escritura e del poder o dels enjòcs de creacion dins de lengas autras que las « grandas lengas ». A totjorn balhat la paraula a las generacions que contunhan lo prètzfait. Es atal que paresquèron los prumièrs recuèlhs d’una colleccion bilingüa (occitan o catalan-francés), OC / Passatges, per far ausir aquelas voses novèlas plan pauc presentas dinc’ara dins lo païsatge literari. Enfin, en mai de participar a las principalas manifestacions culturalas dins l’airal occitan e plan en-delai, OC volonta d’amodar de son bòrd d’eveniments que siasquen a cada còp d’oportunitats màgers al servici d’una creacion dubèrta.

